
Naradakritam 2 Narayana Stotram

நாரத³க்ரு’தம் 2 நாராயணஸ்தோத்ரம்

நாரத³ உவாச ।
நமோ நமஸ்தே ப⁴க³வஞ்ஜக³த்³கு³ரோ நாராயணாऽப்ராக்ரு’த தி³வ்யமூர்தே ।
அநந்தகல்யாணகு³ணாகரஸ்த்வம் தா³ஸே மயி ப்ரீததர:ஸதா³ஸ்யா:॥ 9.31.10॥
த்வம் வாஸுதே³வோऽஸி ஜக³ந்நிவாஸ: க்ஷேமாய லோகஸ்ய தப: கரோஷி ।
யோகே³ஶ்வரேஶோபஶமஸ்த²ஆத்மாராமாதி⁴பஸ்த்வம் பரஹம்ஸஸத்³கு³ரு:॥ 11॥
விபு⁴ர்ரு’ஷீணாம்ரு’ஷபோ⁴ऽக்ஷராத்மா ஜீவேஶ்வராணாம் ச நியாமகோऽஸி ।
ஸாக்ஷீ மஹாபூருஷ ஆத்மதந்த்ர: காலோऽப⁴வத்³யத்³ப்⁴ருகுடேர்மஹாம்ஶ்ச ॥ 12॥
ஸர்கா³தி³லீலா ஜக³தாம் த்வமீஶ கரோஷி மாயாபுருஷாத்மநைவ ।
ததா²ப்யகர்த்தா நநு நிர்கு³ணோऽஸி பூ⁴மா பரப்³ரஹ்ம பராத்பரஶ்ச ॥ 13॥
ஸத்ய:ஸ்வயஞ்ஜ்யோதிரதர்க்யஶக்திஸ்த்வம் ப்³ரஹ்மபூ⁴தாத்மவிசிந்த்யமூர்த்தி: ।
ப்³ரு’ஹத்³வ்ரதாசார்ய மஹாமுநீந்த்³ர கந்த³ர்பத³ர்பாபஹரப்ரதாப ॥ 14॥
தபஸ்விநாம் யே ரிபவ: ப்ரஸித்³தா: ⁴ க்ரோதோ⁴ ரஸோ மத்ஸரலோப⁴முக்²யா: ।
அப்யாஶ்ரமம் தேऽபி கதா³பி வேஷ்டும் நேமம் க்ஷமா ஹ்யேஷ தவ ப்ரதாப:॥ 15॥
ச²ந்தோ³மயோ ஜ்ஞாநமயோऽம்ரு’தாத்⁴வா த⁴ர்மாத்மகோ த⁴ர்மஸர்கா³பி⁴போஷ்டா ।
உந்மூலிதாத⁴ர்மஸர்கோ³ மஹாத்மா த்வமவ்யயஶ்சாக்ஷயோऽவ்யக்தப³ந்து: ⁴ ॥ 16॥
நிர்தோ³ஷரூபஸ்ய தவாऽகி²லா: க்ரியா ப⁴வந்தி வை நிர்கு³ணா நிர்கு³ணஸ்ய ।
த⁴ர்மார்த²காமேப்ஸுபி⁴ரர்சநீயஸ்த்வமீஶ்வரோ நாத²முமுக்ஷுபி⁴ஶ்ச ।
த்வம் காலமாயாயமஸம்ஸ்ரு’திப்⁴யோ மஹாப⁴யாத்பாதுமேக:ஸமர்த:² ।
ப⁴க்தாபராதா⁴நநவேக்ஷமாணோ மஹாத³யாலு: கில ப⁴க்தவத்ஸல:॥ 18॥
த்⁴ரு’தாவதாரஸ்ய ஹி நாமமாத்ரம் ரூபம் ச வா ய:ஸ்மரேத³ந்தகாலே ।
ஸோऽபி ப்ரபோ⁴ கோ⁴ரமஹாக⁴ஸங்கா⁴த்ஸத்³யோ விமுக்தோ தி³வமாஶு யாதி॥ 19॥
தம் த்வாம் விஹாயாऽத்ர து யோ மநுஷ்யோ தே³ஹே த்ரிதா⁴தாவபி தை³ஹிகேஷு ।
ஜாயாऽऽத்மஜஜ்ஞாதித⁴நேஷு ஸஜ்ஜதே ஸ மாயயா வஞ்சித ஏவ மூட: ⁴ ॥ 9.31.20॥

த்வத்³ப⁴க்தியோக்³யோ நரதே³ஹ ஏவ யம் காமயந்தேऽபி ச நாகஸம்ஸ்தா:² ।
த்வத்³ப⁴க்திஹீநம் ஹி தி³வோऽபி ஸௌக்²யமஹம் து ஜாநே நரகேண துல்யம் ॥ 21॥
தபஸ்த்ரிலோக்யா:குருஷே ஸுகா²ய தத்ராபி தே பா⁴ரதவாஸிபும்ஸு ।
அநுக்³ரஹோ பூ⁴ரிதரோ யத³த்ர க்ரு’தாவதாரோ விசரந்விராஜஸே ॥ 22॥
தஸ்யாஶ்ரயம் யே தவ நாத்ர குர்வதே த ஏவ ஶாஸ்த்ரேஷு மதா: க்ரு’தக்⁴நா: ।
அதஸ்தவைகாஶ்ரயமேவ பா³ட⁴ம் குர்வத்யஜஸ்ரம் மயி தேऽஸ்து துஷ்டி:॥ 23॥
இதி ஶ்ரீஸ்கந்த³புராணே வைஷ்ணவக²ண்டே³ வாஸுதே³வமாஸமாஹாத்ம்யே
ஏகத்ரிம்ஶாத்⁴யாயாந்தர்க³தம்

நாரத³க்ரு’தம் நாராயணஸ்தோத்ரம் ஸமாப்தம் ।
ஸ்கந்த³புராண । வைஷ்ணவக²ண்ட³ । வாஸுதே³வக²ண்ட³ । அத்⁴யாய 31/10-23॥

